
BANKLARDA MOLIYAVIY XAVFSIZLIK 
KATEGORIYASINING EVOLYUSIYASI
Qobilov Muxammad Ayubxon Yusufjon o‘g‘li
Tashkent International University mustaqil izlanuvchisi

Annotatsiya: Maqolada tijorat banklari faoliyatida moliyaviy xavfsizlikka bo‘lgan zaruratning vujudga kelishi va uning 
evolyusion shakllanishiga nisbatan ilmiy xulosalar shakllantirilgan. Tadqiqotda jahon iqtisodiyotidagi moliyaviy 
inqirozlarning banklar moliyaviy xavfsizligini ta’minlashga bo‘lgan zaruratni keltirib chiqarganligi va uning o‘ziga xos 
jihatlari borasida ilmiy yondashuvlar ishlab chiqilgan. Banklar moliyaviy xavfsizligini ta’minlashga qaratilgan ayrim olim va 
tadqiqotchilarning ilmiy asarlari o‘rganilgan va ular tizimlashtirilgan.

Kalit soʻzlar: tijorat banklari, moliyaviy xavfsizlik, rentabellik, kapital yetarliligi, likvidlik, leverej koeffisiyenti.

Abstract: The article formulates scientific conclusions regarding the emergence of the need for financial security 
in the activities of commercial banks and its evolutionary development. The study presents scientific approaches to 
understanding the specific aspects of this need, triggered by financial crises in the global economy. The research also 
reviews and systematizes the scientific works of various scholars and researchers focused on ensuring financial security 
in the banking sector.

Key words: commercial banks, financial security, profitability, capital adequacy, liquidity, leverage ratio.

Аннотация: В статье сформулированы научные выводы относительно необходимости обеспечения финансовой 
безопасности в деятельности коммерческих банков и её эволюционного формирования. В исследовании 
разработаны научные подходы к специфике формирования данной необходимости под воздействием 
финансовых кризисов в мировой экономике. Изучены и систематизированы научные труды отдельных ученых и 
исследователей, направленные на обеспечение финансовой безопасности банков.

Ключевые слова: коммерческие банки, финансовая безопасность, рентабельность, достаточность капитала, 
ликвидность, коэффициент левереджа.

K I R I S H
Moliyaviy institutlarning moliyaviy barqarorligi yuzasidan ko‘plab muhokamalar yuzaga kelayotgan bo‘lsada, 

ulardagi qarashlarda umumiylik mavjudligini ko‘rish mumkin. Unda moliyaviy faoliyatning tashqi va ichki 
ta’sirlarga nisbatan munosib javob qaytara olishi va turli inqirozli holatlarga duch kelmasligi bilan ifodalanishi 
bilan izohlanadi. Moliyaviy institutlari qatoriga ko‘plab sub’yektlarni kiritish mumkin bo‘ladi. Jumladan, banklar, 
sug‘urta kompaniyalari, investision kompaniyalar va davlatning boshqa moliya instutlari shular sirasiga kiritiladi.

Banklarda moliyaviy xavfsizlik masalasining vujudga kelishi uning barqaror moliyaviy faoliyatni amalga 
oshira olishi bilan izohlanadi. Banklarda moliyaviy tahdidlarga qarshi tura olishi iqtisodiy jarayonlardagi turli 
inqirozli holatlarning vujudga kelishi orqali ifodalanib keladi. Jahon iqtisodiyoti tajribasida yuz bergan ko‘plab 
iqtisodiy inqirozlar banklarning oldiga ko‘plab va turli rakurslardan aks etadigan savollarni kun tartibiga chiqardi. 

Ko‘plab olimlarning tadqiqotlari va ilmiy xulosalarida moliya institutlari, xususan banklarning moliyaviy 
xafsizligi uchta rakursdan ajratgan holda shakllantirilgan, desak mubolag‘a bo‘lmaydi. Birinchidan, standart 
iqtisodiy jarayonlarning vujudga kelishi jarayonida bankning standart moliyaviy barqaror faoliyati borasidagi 
ilmiy xulosalar bo‘lib hisoblanadi. Ikkinchidan, iqtisodiy inqirozlarning vujudga kelishi fonida banklarning 
turli iqtisodiy va siyosiy tahdidlarga nisbatan faoliyatini saqlab qolishi bilan izohlanadi, desak to‘g‘ri bo‘ladi. 
Uchinchidan, inqirozli davrdan keyingi holatlarda markaziy regulyatorning yondashuvlarining xususiyatlari kabi 
jihatlarni keltirish mumkin. 

M A V Z U G A  O I D  A D A B I Y O T L A R  S H A R H I
Banklarning moliyaviy xavfsizligiga nisbatan yondashuvlar o‘tgan asrning ikkinchi yarmidan so‘ng rivojlana 

boshlagan. Bunda asosiy sabablardan biri iqtisodiy inqirozlarning keng tus olishi bilan bog‘liq ekanligini 
alohida ta’kidlash lozim. Jumladan, 1930-yilda Buyuk depressiya inqirozining vujudga kelishi bank tizimining 
barqarorligiga nisbatan yondashuvlarning o‘zgarishiga olib keldi. Natijada, bank tizimining barqarorligiga 
nisbatan ishonchni shubha ostida qolishiga olib keldi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, aprel.  № 4-son.

https://yashil-iqtisodiyot-taraqqiyot.uz 1269

E.Vayt tomonidan e’lon qilingan maqolada 1930-yildagi bank inqirozining o‘ziga xos xususiyatlari 
borasida ilmiy xulosalar asoslashga harakat qilingan. U tadqiqotlari asosida bank inqirozining mazkur davrida 
institutsional zaiflik va jiddiy nazorat mexanizmining mavjud emasligi bilan ko‘rsatib beradi [1]. Uning fikricha, 
bank inqirozining asosiy sabablari sifatida tarmoqlararo bank diversifikatsiyasining McFadden Act kabi qonunlar 
bilan to‘sib qo‘yilganligi, Markaziy bank (Federal Reserve) o‘zining faoliyatida bank tizimini nazorat qilish 
funksiyasini to‘laqonli amalga oshirmaganligi,  inflyasiya va deflyasiyani boshqarishdagi xatoliklar likvidlik bilan 
bog‘liq muammolarni kengaytirganligi kabilarni keltirib o‘tadi. E.Vayt tomonidan bank moliyaviy xavfsizligini 
ta’minlashda likvidlik, diversifikatsiya, markazlashgan nazorat kabi konsepsiyalarga e’tibor berishni taklif etadi. 

E.Vikker tomonidan olib borilgan tadqiqotda ham 1930-yildagi bank inqirozi bilan bog‘liq holatlar tahlil qilingan 
[2]. U tomonidan ham bank inqiroziga turli “vahimali yoki mish-mishli holatlar” emas, balki bank muammolarining 
majmuidan iborat ekanligini qayd etib o‘tadi. Monetar nomarkazlashuvning zaifligi mamlakatdagi milliy bank 
inqirozining oldini olmaganligi, statistik ma’lumotlarning kamligi inqirozni bag‘olashda Markaziy bank kech 
qolganligini kabilarni ko‘rsatib o‘tadi. Uning fikricha, banklararo hamkorlik, o‘zaro ma’lumot almashinuvi va 
markazlashgan monetar siyosat bank inqirozining oldini olishga xizmat qilishini ta’kidlab o‘tadi. 

M.Reyd tomonidan amalga oshirilgan tadqiqotda 1973 – 1975-yillarda vujudga kelgan ikkilamchi banklar 
xususiyatini aks ettiradigan moliya institutlarining ayrim sub’yektlari faoliyatini tahlil qiladi [3]. U tomonidan 
ikkilamchi banklar sifatida depozit qabul qilmaydigan moliya institutlarining inqiroz xavflari shaklida likvidlik 
muammosi, ekspansion faoliyatning nazorat qilinmasligi, aktivlar portfelining zaifligi kabilarni keltirib o‘tadi. 
Uning fikricha, ikkilamchi bank institutlarida yuzaga keladigan inqirozli holatlar bank tizimi moliyaviy xavfsizligiga 
o‘zining ta’sirini o‘tkazar ekan.

L.Liven o‘zining maqolasida bank inqirozlarining sabablari, shakllari, ta’sir doirasi va ularni bartaraf 
etishda e’tibor berilishi lozim bo‘lgan ustuvorliklar to‘g‘risida o‘zining ilmiy xulosalarini shakllantirishga e’tibor 
qaratadi. Bank inqirozlarini kelish chiqish sabablari qatoriga quyidagilar kirishi mumkinligini qayd etib o‘tadi: 
kredit pufaklari va aktivlar narxining asossiz o‘sishi, kapital yetarliligi va likvidlik muammosi, huquqiy-me’yoriy 
asoslar va nazoratning zaifligi, banklar va davlat o‘rtasidagi o‘zaro hamkorlikning makroiqtisodiy qoidalarga 
asoslanmagan holda amalga oshirilishi kabilarni keltirib o‘tadi. Shu nuqtai nazardan, banklarda inqirozli 
holatlarning oldini olish va moliyaviy barqarorlikni ta’minlashda banklar qayta kapitalizatsiyasi, aktivlarni 
boshqarishda muammoli holatlarni bartaraf etish yo‘llari, monetar tashkilot tomonidan likvidlikni tartibga solish 
va depozitlarni kafolatlashga qaratilgan ishlarni amalga oishrish muhimligi borasida takliflarni ilgari suradi.

V.Jekson o‘zining ilmiy maqolasida 1970 – 1980-yillarda AQSHda yuz bergan moliyaviy inqirozlar borasida 
o‘zining ilmiy yondashuvlarini asoslab berishga harakat qiladi [4]. U tomonidan inqiroz sabablari sifatida 
ko‘chmas mulk bozoridagi kredit pufaklari, foiz stavkalarining ta’minlanmaganligi, kredit siyosatining nazorati 
yetarli darajada tashkil etilmaganligi bilan izohlanishiga e’tibor qaratadi. Shu boisdan, davlat tomonidan 
Federal Deposit Insurance Corporation (FDIC) va Federal Savings and Loan Insurance Corporation (FSLIC) 
dasturlari (jamg‘armalari) imkoniyatlaridan foydalanib banklarni himoyalash ishlari amalga oshirilganligi, 1989-
yilda FIRREA (Financial Institutions Reform, Recovery, and Enforcement Act) qabul qilinganligi alohida ta’idlab 
o‘tiladi.

J.Rochet amalga oshirgan tadqiqot natijasida e’lon qilingan maqolada banklarning inqirozga uchrashi 
va uning moliyaviy xavfsizlikka bo‘lgan zaruratini keltirib chiqarishi tahlil qilingan [5]. U tomonidan bank 
inqirozlarining takrorlanishi va monetar tashkilotlar nega buni nazorat qila olmasligi kabi omillarni aniqlaydi va 
baholaydi. Uning fikricha, banklar inqirozi iqtisodiy omillar bilangina yuzaga kelmasligi, balki siyosiy kontekstda 
manfaatlar to‘qnashuvi ham ta’sir etishi mumkinligini qayd etib o‘tadi. Shuningdek, bank inqirozining doimiy 
sabablari sifatida quyidagilarni keltirib o‘tadi: monetar regulyatorning tijorat banklari ta’siriga tushishi, populistik 
ahamiyatdagi moliyaviy siyosatni amalga oshirish va moliyaviy xatarlarni makroiqtisodiy miqyosda davlat 
zimmasiga yuklash tendensiyasining mavjudligi kabilar bank inqiroziga olib kelishini ta’kidlab o‘tadi.

V.Ivashina va D.Sharfsteyn biraglikda olib borgan tadqiqotida 2008-yilda vujudga kelgan jahon moliyaviy-
iqtisodiy inqirozi oqibatlari fonida kredit siyosati va qarz berish tendensiyasi pasayganligini tahlil qilib o‘tishadi 
[6]. Ularning xulosalarida yangidan kredit berish darajasi 47 foizga pasaygan, yangi mijozlarga kredit berish 
amaliyotlari to‘xtatilganligi ta’kidlab o‘tiladi. Shuningdek, kapital yetarliligi va likvidlik muammosini alohida 
qayd etib ko‘rsatiladi. Biroq, likvidlik muammosi jiddiyroq tus olganligini va natijada kredit berish amaliyoti 
qisqarganligini ko‘rsatib o‘tishadi.

Fikrimizcha, banklarning inqirozli holatlarga tushib qolishida iqtisodiy omillar bilan birga, ijtimoiy-siyosiy 
omillarni ham inobatga olish zarur ekan. Shu boisdan, monetar tashkilot tomonidan ijtimoiy ko‘rsatkichlarni 
ham inobatga olgan holda amalga oshirish muhim hisoblanadi. Bu borada, aholining moliyaviy savodxonligi, 
kredit turlarining milliy qadriyatlarga emas, balki iqtisodiy mezonlar asosida tartibga solinishi kabi jihatlar shular 
jumlasiga kiradi. 

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan.

T A H L I L  V A  N A T I J A L A R
1930-yildan keyin banklar soni inqirozli vaziyatning vujudga kelishi oqibatida qisqarganligini kuzatish 

mumkin. Bu esa, banklarning moliyaviy xavfsizligiga doir bo‘lgan ko‘rsatkichlar tizimining to‘laqonli mavjud 
bo‘lmaganligini ko‘rish mumkin. Shu boisdan, inqirozli davrlar banklarning moliyaviy xavfsizligiga bo‘lgan 
yondashuvning shakllanishiga olib keldi (1-rasmga qarang). 

Umuman olganda, banklarning inqirozga uchrashi ma’lum ma’noda moliyaviy xavfsizlikka bo‘lgan zaruratini 
yanada dolzarb ahamiyatga ega bo‘lishini yuzaga chiqarmoqda. 1973 – 1975-yillarda yuzaga kelgan global 
bank inqirozi aynan ushbu jihatlarni o‘zida aks ettirib beradi (1-rasm).

1-rasm. 1930-yildagi Buyuk depressiyada bank inqirozi tendensiyasi [7].

2008 – 2009-yillarda yuz bergan jahon moliyaviy-iqtisodiy inqirozi sharoitida banklarning moliyaviy 
barqarorligiga bo‘lgan tahdidlarning kuchayishi vujudga kelganligini ko‘rish mumkin. Bunda banklarning 
moliyaviy xavfsizligini ta’minlash borasidagi yondauvlari muhim ekanligi va monetar regulyatorning ta’siri bilan 
birga, hukumatlning amalga oshiradigan siyosati ham o‘zining ta’siriga ega ekanligini qayd etish lozim.

Biz yuqorida ilmiy xulosalari keltirilgan tadqiqotchilar tomonidan qayd etilgan yondashuvlar asosida 
quyidagi xulosalarimizni shakllantirishga muvaffaq bo‘ldik:

Birinchidan, banklar kreditlarining pufak kabi shishib ketishi va moliyaviy ilyuziyaning oshishi oqibatida 
yuqori riskli vaziyatlarning kuchayishi nazoratning barqaror emasligini ifodalashi bilan birga, banklar faoliyatida 
inqirozli holatlarni rivojlantirar ekan.

Ikkinchidan, moliyaviy regulyatorlarning instirumentlarida xavflarni boshqarishdan ko‘ra ko‘proq, foydani 
maksimallashtirishga qaratilgan bank faoliyatini rag‘batlantirishga moyil bo‘lganligini ko‘rish mumkin.

Uchinchidan, monetar regulyatorning populistik tusdagi moliyaviy siyosatga berilib ketishi va tijorat 
banklarining “erkaliklari”ga e’tibor qaratishi kabilar bankning moliyaviy xavfsizligiga salbiy ta’sir etuvchi omillarni 
o‘zida markazlashtirib berishini qayd etish lozim. 

To‘rtinchidan, iqtisodiy inqirozlarning vujudga kelishi oqibatida moliyaviy zararlarni makroiqtisodiy nuqtai 
nazardan davlat byudjetining zimmasida bo‘ladi degan tasavvurning turg‘unlashib borishi kabi holatlar bankning 
moliyaviy xavfsizligiga o‘zining ta’sirini ko‘rsatadi ekan.

Beshinchidan, banklarning inqirozga uchrashi natijasida real sektorning qo‘shimcha qiymat yarata olish 
imkoniyatining cheklanishi va milliy daromadning kamayishi kabi holatlrning shakllanishi banklarning moliyaviy 
xavfsizligiga bo‘lgan zaruratni ifodalab beradi (2-rasm).

2-rasm. AQSH moliya sektori va yirik banklari jami foydasi (soliq to‘languncha), mlrd. AQSH dollari.

Fikrimizcha, 2008-yilgi jahon moliyaviy-iqtisodiy inqirozi ta’sirida yirik banklar kichikroq banklarga bo‘linishi 
mumkin edi. Aynan vaziyatning fonida esa ularning yanada kattaroq va ta’sirchanroq moliyaviy subyektlarga 
aylanganligini ko‘rish mumkin. Tadqiqotlarda qayd etib o‘tilganidek, monetar regulyatorning tartibga solish 
mexanizmining yetarli darajada qat’iy emasligi va moliya sektorining siyosiy tizim bilan o‘zaro bog‘lanib 
ketganligi kabi holatlar ham bunga o‘zining ta’sirini ko‘rsatayotganligini kuzatish mumkin. Shu nuqtai nazardan 
olib qaraganda, banklarning moliyaviy xavfsizligini ta’minlashda tizimli tahdidlarni qisqartirish uchun yirik 
banklarning faoliyatiga nisbatan qat’iyroq va siyosiy ta’sirdan xoli nazorat mexanizmlari yaratilishi maqsadga 
muvofiq hisoblanadi.

X U L O S A  V A  T A K L I F L A R
Bizningcha, banklarning moliyaviy xavfsizligini ta’minlashda iqtisodiy omillarnigina inobatga olib 

o‘zgarishlarni amalga oshirish inqirozli holatlar oldini olmasligi mumkin ekan. Bu esa, noiqtisodiy xususiyat 
kasb etadigan omillarni ham e’tiborga olgan holda banklar moliyaviy xavfsizligini ta’minlash ishlarini tashkil 
etish maqsadga muvofiq hisoblanadi. 

Fikrimizcha, banklarning moliyaviy xavfsizligini ta’minlashda ko‘plab omillarni inobatga olinishi zarurligi 
qator xalqaro tadqiqotlarda o‘zining aksini topgan. Ularni biz iqtisodiy va noiqtisodiy omillar tarzida guruhlarga 
ajratishimiz mumkin. Unda iqtisodiy omillarga moliyaviy mezon ko‘rsatkichlarini xususiyatlab beradigan 
ma’lumotlar majmuini e’tiborga olsak, noiqtisodiy omillar sirasiga ijtimoiy-siyosiy ko‘rsatkich mezonlarini qamrab 
olgan ma’lumotlarni tahlil qilish maqsadga muvofiq ekan. 

Foydalanilgan adabiyotlar ro‘yxati
1. White, E. N. (1984). A Reinterpretation of the Banking Crisis of 1930. The Journal of Economic History, 44(1), 119-138.
2. Wicker, E. (1980). A Reconsideration of the Causes of the Banking Panic of 1930. The Journal of Economic History, 

40(3), 571-583.
3. Reid, M. (1982). The secondary banking crisis, 1973–75: its causes and course. Springer.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, aprel.  № 4-son.

https://yashil-iqtisodiyot-taraqqiyot.uz1272

4. Jackson, W. (1989). Financial Crisis of the 1970s and 1980s: Causes, Developements, and Governments Responses. 
United States: Congress: Congressional Research Service (CRS).

5. Rochet, J. C. (2008). Why are there so many banking crises. The politics and policy of bank regulation, 33.
6. Ivashina, V., & Scharfstein, D. (2010). Bank lending during the financial crisis of 2008. Journal of Financial economics, 

97(3), 319-338.
7. Banking Panics of 1930-31. https://www.federalreservehistory.org/essays/banking-panics-1930-31



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 4

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


